
PRODUKSJONSTILSKOT DEL 1 
- HUGS SØKNADSFRISTEN 15. MARS 
Teljedatoen er 1. mars, og frå den dagen 
er det mogleg å sende inn søknaden. Etter 
at du har sendt inn søknaden (innan 
fristen 15. mars) kan du inn og endre fram 
til 29. mars.  Når søknaden er sendt, er 
det viktig at du hugsar å sjekke 
kvitteringa di i Altinn. Ta alltid kontakt 
med kommunen dersom du er i tvil om 
noko.  
 
HUSDYRREGISTERET – har du hugsa å 
oppdatere?   
For deg som søkjer tilskot til storfè, er det 
viktig at Husdyrregisteret er oppdatert. Me 
nyttar opplysningar frå Husdyrregisteret 
når me kontrollerer tal dyr i søknaden. Der 
får me også opplysningar om mjølkekyr / 
ammekyr har kalva dei siste 15 månader 
før teljedato.   
 
MINIMUM 2 METER BREI KANTSONE 
MOT VASSDRAG 
Hugs at ei minimum 2 meter brei kantsone 
mot vassdrag på dyrka jord, er eit vilkår for 
produksjonstilskot.  
 
LYSSIV, HØYMOL OG TISTEL 
blir i stadig større grad eit vanleg syn i eng 
og beite.  Ugraset spreier seg med frø i 
lufta, og blir til slutt eit problem, også for 
naboar som prøver å halde areala 
ugrasfrie. Areal med mykje ugras er lite        
produktive og kan føre til trekk i 
produksjonstilskotet og i tilskotet til bratt 
areal. 
 
REGIONALT MILJØPROGRAM -  
NY 4 – ÅRS PERIODE  
Regionalt miljøprogram gir føringar for 
regionalt miljøtilskot i jordbruket og tilskot 
til spesielle miljøtiltak i landbruket (SMIL).  
 

 
 
 
 
 
 
 
 
 
 
 
 
 
 
 
 
Programmet skal vere tilpassa miljø-
utfordringane våre lokalt i Rogaland. 
 
AVLØYSING VED SJUKDOM OG 
FØDSEL – AUKA DAGSATS FRÅ 2023 
Maksimal dagsats for tilskot til avløysing 
ved sjukdom og fødsel er auka frå 1670 til 
2100 kroner pr. dag. Hugs å sende inn 
krav til NAV innan fristen på 3 månader, 
dersom du blir sjukemeld utover 16 dagar.   
 
ÅRLEG GJØDSLINGSPLAN 
Gjødslingsplanen skal oppdaterast kvart 
år, og avtalar om spreiing av husdyr-
gjødsel må vere skriftlege.  
 
HARALD OLAV ER PENSJONIST  
Som sikkert mange har fått med seg, er 
Harald Olav slutta hjå oss, og skal nyte 
pensjonistlivet.  Det er ennå ikkje tilsett ny 
person som skal ta seg av oppgåvene 
hans. Har du SMIL-søknader m.m., er det  
berre å ta kontakt med oss på landbruk, så 
skal me hjelpe til så godt me kan, inntil ny 
person er tilsett.  
 

 
Foto: Vindafjord kommune 

PLANTEVERNJOURNAL 
Du må føre journal over bruk av 
plantevernmidlar. Dersom du leiger andre 
til å sprøyte, må du syte for at dei du leiger 
noterer tidspunkt, mengd, type middel og 
kvar dei har sprøyta, slik at du kan føre 
journal.   
 
LANDØYDA – EI SVÆRT GIFTIG 
PLANTE 
Landøyda er ei svært giftig plante som 
spreier seg lett dersom ho ikkje vert 
fjerna. Planta er skadeleg for beitande 
dyr, spesielt storfe og hest, som kan få 
leverskader. Dette ugraset er eit aukande 
problem i Rogaland, og fleire aktørar i 
fylket har gått saman om ein felles  
handlingsplan for nedkjemping av 
landøyda, for at ho ikkje skal spreia seg 
vidare. 
 

 
 
Etter avtale som Rogaland bondelag har 
gjort med Rogaland fylkeskommune, har 
gardbrukarar lov å sprøyta i vegkantar mot 
problemugras, på deira fylkesvegar, som 
grensar til eigen eller leigd gard.   
Dette for å hindra at Landøyda  
spreier seg vidare på eigen gard. Avtalen  
gjeld ut 2023. Avtalen legg til grunn at den 
som utfører sprøytinga har nødvendige 
godkjenningar, og følgjer krava i forskrift 
for plantevernmiddel. Avtalen føreset også 
at arbeidet vert gjort etter gjeldande 
regelverk for å sikra den som utfører 
sprøytinga og vegtrafikantar. 
 
INNSYN I POSTLISTENE TIL 
KOMMUNEN 
Me får frå tid til anna spørsmål om det er 
rett at brev til og frå kommunen skal liggje 
ope for alle i kommunen sine postlister på 
nettet.  Me er alle styrte av lovar, og i dette 
tilfelle er det offentlighetslova som gjeld. 
Vindafjord kommune har vedteke å vere 
ein open kommune.  All post til og frå 
kommunen er i følgje offentlighetslova i 
utgangspunktet offentleg, bortsett frå post 
med sensitive opplysningar, som t.d. 
helse- og sosiale tilhøve, fødselsnummer 

m.m.  Når det gjeld kontonummer, skal det 
kun skjermast, dersom du er privatperson. 
Jordbruksføretak er ikkje å rekna som 
private, og kontonummer kan stå ope i 
postlistene.  
 
PLASTINNSAMLING VÅREN 2023  
Gjeld kun rundballeplast og storsekk.  
Levering til dei faste plassane må skje tett 
opp til annonsert dato (annonse i Grannar 
og på heimesida til Gangstø Transport 
AS). Det er viktig at plasten er rein for jord, 
streng, stein, netting og liknande.   
 
INNOVASJON NORGE 
Hovudprioriteringane for 2022 er vidareført 
i 2023, og ombygging av mjølkefjøs med 
inntil 30 mjølkekyr har særleg prioritet.  
 
Tilskot til eksisterande/eldre lausdriftsfjøs 
får støtte dersom dette er knytt til 
dyrevelferd og oppfylling av storfeforskrifta 
sitt krav for 2024. Auken i midlar og maks-
satsen gjer at Innovasjon Norge kan gje 
noko ekstra tilskot til dei minste 
mjølkefjøsa for å få realisert desse 
prosjekta.  
 
Maks-satsen for 2023 har auka frå 25 til 
40 prosent av godkjend  kostnads-
overslag. Øvre grense er sett til 3,5 
millionar per prosjekt.   
Rogaland har motteke om lag 30 prosent 
meir midlar enn i fjor. Dette gjer at 
Innovasjon Norge også kan prioritere meir 
midlar til unge bønder, dyrevelferdstiltak, 
distriktsjordbruket og miljøtiltak.   
 
Ekstra tilskot til bygg i tre er vidareført,  
der ein kan få inntil 20 % ekstra tilskot 
avgrensa til 400 000 kroner. 
 
Ein kan framleis søke om midlar til 
gjødsellager, men frå 2023 er det krav om 
fast toppdekke (tak) for å få tilskotet. Ein 
kan også søke om tilskot gjennom SMIL 
ordninga til tak. 
 
Det er ingen søknadsfrist for 2023, så ta 
kontakt!  
 
SMIL-MIDLAR OG DRENERING 
SMIL- strategiplanen (2019-2022) er blitt 
forlenga ut 2023. Revidert strategiplan 
skal utarbeidast innan 31.12.2023. 
Midlane for 2023 er fordelt til kommunane 
etter tidlegare års aktivitet, og dette året 
har Vindafjord fått tildelt 800 000 kroner til 
drenering og 500 000 kroner til SMIL 
ordninga.  

«PIGGFRIE GARDSBRUK»  
Fjerning av gamal piggtråd er eit 
satsingsområde også i 2023. 
Grunnlaget for prosjektet er 
dyrevelferdslova frå 01.01.2010. 
Det er opna for å gi støtte gjennom 
SMILordninga til fjerning av gamal 
piggtråd. Dette gjeld der ein vil bytte ut 
gamal piggtråd med piggfri gjerdetråd, 
men også der ein ynskjer å fjerne gamle 
piggtrådgjerde som ikkje er i bruk. 
 
Det skal nyttast vanleg SMIL-søknad 
gjennom Altinn også for denne ordninga. 
Her er det viktig å kartfeste dei aktuelle 
områda som skal fjernast/endrast. Det kan 
godt vera med bilete som dokumenterer 
behovet. I tillegg må det leggjast fram eit 
kostnadsoverslag for arbeidet. Som 
kommune har vi fått nokre retningsliner for 
kva kostnader vi kan godta, men her må vi 
vurdere kvar enkelt søknad. 
Det skal som alltid søkjast før arbeidet 
startar for å kunne få støtte. 

 
MYR 
Myr er ein svært utsett arealtype i Norge. 
Av alt areal som er sett av til utbygging i 
norske kommunar, t.d. fritidsbustader, er 
10 % myr areal, eit areal tilsvarande 
20.000 fotballbanar. Det er framleis dårleg 
vern av myr-område i Norge, og i mange 
miljø er myr framleis å rekne som eit areal 
med låg verdi, då myr-område tradisjonelt 
sett har blitt sett på som «vassjuke» eller 
unyttige areal. 

Myr er ein viktig arealtype, då myr er eit 
stort karbonlager som reinskar og filtrerer 
vatn, demper flom og motverkar uttørking 
av kringliggande planter.  Myra er også ein 
levestad for eit stort naturmangfald av 
planter, insekt, dyr og fuglar, og har ein  
svært viktig funksjon for fleire organismar 
gjennom matsøk, spillplassar, rasteplassar 
og så vidare. 

FELLINGSRESULTAT – jakta 2022: 
Kommunen har som mål å redusere 
hjortebestanden. Kommunen reduserte 
minstearealet for hjort i 2019 til 500 dekar. 
Kommunen vektlegg overvekt av hodyr i 
uttaket og høgt uttak av kalv. 
 
Våren 2019 vart det tildelt 1038 
fellingsløyve for hjort til jakta 2019. Av 
desse vart det felt 865 hjort (83,3%). I 
2020 vart det tildelt 1133 løyve og felt 960 
hjort (84,7%). 55% av dei felte dyra var 
hodyr. I 2021 tildelte kommunen 1176 

løyve for hjort. Av desse vart det felt 1052 
hjort (89,5%). 53% av dei felte dyra var 
hodyr.  
Tal felte dyr i 2018 var 726, og 681 i 
2017.   
I 2022 tildelte kommunen 1200 løyve for 
hjort. Dette året fekk kommunen høve til å 
tildele fri avkyting av hjortekalv. Berre 1 
vald var ikkje med på ordninga.Tal felte 
dyr vart 1126, dvs. 93,8%. Kalvedelen i 
uttaket auka frå 30% i 2021 til ca. 35%, 

som er i samsvar med forvaltningsmåla for 
kommunen og Haugalandet. 52,6% av dei 
felte dyra var hodyr. 
Ordninga med fri kalveavkyting for hjort 
var i første omgang meint å gjelde kun for 
jakta 2022. Det er ikkje gitt signal om 
eventuell vidareføring ennå. 
 
Rådyr: Det vart felt 138 rådyr i 2022, mot 
105 i 2021, 125 i 2020, 114 i 2019, 111 i 
2018, 128 i 2017 og 141 i 2016. Det meste 
som er felt av rådyr i Vindafjord er 187 dyr 
i 2009. 
 
SØKNADSFRISTAR jakta 2023 : 
Søknad om endring av vald, fråvik frå 
minstearealet, godkjenning av nye vald og 
bestandsplanområde, godkjenning av 
bestandsplanar: 1. mai  
 

 
Foto: Wikipedia 

 
VÅRTELJING 2023 
Vårteljing av hjort på innmark har vore 
gjennomført sidan 1999. Det vert tald hjort 
langs faste ruter som er like frå år til år, på 
6 bestemte datoar og til bestemt tid på 
døgeret. Vårteljinga gir eit bilete på den 
relative bestandsstorleiken om våren og 
kan seie noko om bestandsutviklinga over 
tid. Teljedatoane for 2022 blir annonsert i 
Grannar. Kommunen takkar alle som 
bidrar med tida si til dette! 
 
REVEJAKT 2022 
Frå lokallaga av Sau og Geit har 
kommunen fått melding om til saman 131 
felte revar i 2022. Åra før vart det felt 127 

revar i 2021 og 2020, 123 i 2019, 107 i 
2018, 102 i 2017 og 63 i 2016. Jakttida for 
rev er 15.07.- 15.04. 
 
SKADEFELLING AV RAUDREV 
Tidlegare år har kommunen mottatt 
søknadar om skadefelling av raudrev 
utanom ordinær jakttid. Med viltforskrifta 
av 2020 krev skadefelling av raudrev ikkje 
lenger løyve frå kommunen.  
Det er skadelidte sjølv som kan ta den 
avgjerda (jf. § 3-4).  
Felling kan likevel berre utførast om 
vilkåra i § 3-3 er oppfylt: 
a. Skaden er eller kan bli av vesentlig 
økonomisk betydning 
b. Skadeforebyggende tiltak er i rimelig 
utstrekning forsøkt, vurdert ut fra hvilke 
verdier som skal beskyttes og kostnadene 
ved alternative tiltak. 
c. Uttaket rettes mot skadegjørende 
individ. 
d. Uttaket er egnet til å stanse eller 
vesentlig begrense skadesituasjonen. 
e. Uttaket ikke truer bestandens 
overlevelse. 
 
Merk at alt vilt felt etter § 3-4 skal 
rapporterast av den skadelidte til 
kommunen så snart som råd, med 
opplysning om tal individ, art og kva skade 
som var grunnlag for uttaket. 
 

 
 
AKTIVITET I SKOGBRUKET 2022 
I 2022 er det innmeldt i virkesdatabasen 
(VSOP) avverking av 22121m3 
sagtømmer og massevirke til ein verdi av 
kr. 10,4 mill.. Av dette var 20444m3 
(92,4%) gran, 1638m3 (7,4%) furu og 
39m3 (0,2%) lauv. Det vart og innmeldt 
849m3 vedvirke/energivirke til flis. 
Innmeldt sal av juletre var 9258 stk til ein 
verdi av kr. 1,6 mill..  
 
Det vart planta 269 dekar etter hogst i 
Vindfjord. I tillegg vart det supplert på 144 

dekar. Ungskogpleie vart utført på 237 
dekar, mot 124 daa i 2021. 
 
SKOGPLANTING 2023 
Det vert stadig meir vanleg at 
plantearbeidet vert utført av profesjonelle 
aktørar, som tar seg av både 
plantebestilling og plantearbeidet. Ofte 
vert avtale om planting inngått i samband 
med avtalen om hogst.  
Dersom du har hatt bartrehogst vinteren 
2022 eller før, og ikkje har gjort avtale om 
planting, må du vere snar til å bestille. Ta 
kontakt med entreprenør eller kommunen 
så snart som råd. Dersom du tenker å 
plante sjølv, ta gjerne kontakt med 
kommunen om val av proveniens. Vi 
har og noko planteutstyr til utlån. 
Hugs at hogstflaten må vere sett i 
ny produksjon innan 3 år etter 
hogst. 
 
UNGSKOGPLEIE 
Når ny forynging er etablert på ei 
hogstflate, er det viktig å halde kontroll på 
konkurrerande vegetasjon. Planter som 
vert ståande for lenge under lauvkratt eller 
annan vegetasjon, vil begynne å sture, ev. 
få skadar på toppskot/greiner eller i verste 
fall døy. Produksjonstapet i den tida dei 
står undertrykte vil aldri takast igjen og 
tida fram til trea vert hogstmodne vert 
forlenga. Det er derfor svært viktig å 
følgje opp plantefelta med ungskogpleie i 
rett tid. Det er eit stort etterslep på 
ungskogpleie i kommunen, men innsatsen 
er aukande. 
 
PROSJEKT SKOGKULTUR 2022-2025 
Vindafjord kommune har saman med 
Tysvær og Haugesund kommunar fått 
tilskot frå Statsforvaltaren til eit prosjekt 
med fokus på ungskogpleie og planting. 
Gjennom prosjektet skal skogeigarar få eit 
gratis tilbod om nøytral rettleiing med mål 
om å auke aktiviteten innan skogkultur. 
Prosjektet starta 1.april 2022 og varer i 3 
år. Kenneth Østebøvik er prosjektleiar. 
 
TILSKOT TIL SKOGKULTUR 
Det er gode tilskotsordningar for 
investering i ny skog, t.d. planting, 
supplering og ungskogpleie. I tillegg til 
tilskotet kan du bruke skogfondet ditt til 
investeringa og få skattefritak på 85% av 
beløpet du bruker. Ta kontakt med 
kommunen for meir info eller les meir på 
https://www.landbruksdirektoratet.no/nb/sk
ogbruk.  

https://www.landbruksdirektoratet.no/nb/skogbruk
https://www.landbruksdirektoratet.no/nb/skogbruk

VÅREN OG VIPA ER SNART HER! 

Statsforvaltaren i Rogaland arrangerer 

vipekonkurranse! 

 

 
Foto: Wikipedia 

 

 
Foto: Statsforvaltaren i Rogaland 

Bli med på konkurransen og send inn 
når og kor du ser vipa. Dersom du også 
legg ved eit bilete av Vipa, kan du vinne 
førstepremien, som er ei korg med 
lokalmat frå Rogaland. I tillegg trekk dei 
også ut tre flotte vipekoppar.  

Konkurransen blir avslutta 1. mai 2023. 

For meir informasjon, sjå heimesida til 
Statsforvaltaren i Rogaland med 
registrering for vipekonkurranse her: 
https://www.statsforvalteren.no/nn/Rogala
nd/Landbruk-og-mat/Miljotiltak/bli-med-pa-
konkurranse-og-send-inn-kor-og-nar-du-
ser-vipa/ 
 
SPREIING AV HUSDYRGJØDSEL 
Husdyrgjødsla er ikkje lovleg å køyre ut før 
15. februar, og jorda kan ikkje vere frosen 
eller snødekt. Alle som skal gjødsle må 
vurdere både ver og jord før dei går i 
gang. Dersom jorda er vassmetta og 
planteveksten framleis ikkje har starta, blir 
fara for avrenning og forureining av 

nærliggande vassdrag stor. Det er den 
som gjødslar sitt ansvar å ta nødvendige 
omsyn!  
 

Faglege råd 
NLR Rogaland sin artikkel frå 2022 er 
framleis like aktuell. Her kan du lese meir 
om kva tid det er fornuftig å få ut 
husdyrgjødsla.  

 

 
 
Prosjektleiar: Anders Eidhammer 
Tlf. 907 91 575 / e-post: 
anders.eidhammer@tysver.kommune.no 

 
Frivillige tiltak i landbruket er eit 
tverrkommunalt prosjekt med oppgåve å 
betra miljøet i vassdraga på Haugalandet 
ved å arbeida opp mot landbruket.  
 
Prosjektet arbeider med å informera om 
og setta fokus på ulike støtteordningar via 
Regionalt miljøprogram (RMP) hjå 
Statsforvaltaren i Rogaland og Spesielle 
miljøtiltak i landbruket (SMIL) hjå 
Vindafjord kommune. 

Prosjektet sitt hovudformål er å minimera 
avrenning til sårbare vassdrag og 
forhindra og gjenoppretta unødvendige 
inngrep i og langs vassdrag.  
 

Miljøbesøk 

I Vindafjord vil prosjektet fokusera på 
vassdrag med høg intensitet av jordbruk i 
nedbørfeltet.  
 
Til dømes Vikedalsvassdraget, 
Vatsvassdraget, Skjoldafjorden og 
Vestbøelva i Sandeid. 

I 2023 vil ein ha hovudfokus på 
Vikedalsvassdraget. 
 
Mange i Vikedal er allereie flinke til å 
bruka miljøvenlege metodar for 
gjødselspreiing. Prosjektet har ei 
målsetting om at 70 prosent av dei som 
driv jordbruk langs vassdraget skal nytta 
seg av tilskot for utvida gjødselfri randsone 
langs vassdrag og/eller stripespreiing og 
slangespreiing gjennom Regionalt 
miljøprogram (RMP). 

https://www.statsforvalteren.no/nn/Rogaland/Landbruk-og-mat/Miljotiltak/bli-med-pa-konkurranse-og-send-inn-kor-og-nar-du-ser-vipa/
https://www.statsforvalteren.no/nn/Rogaland/Landbruk-og-mat/Miljotiltak/bli-med-pa-konkurranse-og-send-inn-kor-og-nar-du-ser-vipa/
https://www.statsforvalteren.no/nn/Rogaland/Landbruk-og-mat/Miljotiltak/bli-med-pa-konkurranse-og-send-inn-kor-og-nar-du-ser-vipa/
https://www.statsforvalteren.no/nn/Rogaland/Landbruk-og-mat/Miljotiltak/bli-med-pa-konkurranse-og-send-inn-kor-og-nar-du-ser-vipa/
https://rogaland.nlr.no/fagartikler/grovfor/gjodsling/rogaland/husdyrgjodsel-kva-tid-skal-den-ut
mailto:anders.eidhammer@tysver.kommune.no

Ugjødsla kantsone ved elv.              Foto: Emilie Moi Eikje.             

 
Miljøbesøka tar sikte på å vera eit 
hyggeleg og uformelt møte med 
grunneigar, på grunneigar sine premiss.  
 
Tema rundt besøket er frivillige tiltak, 
tilskotsordningar og informasjon som skal 
vera med på å gjera vassmiljøet betre. 
Kaffikoppen er med på besøket, og ein 
satsar på at finvêret spelar på lag. Den 
enkelte grunneigar blir kontakta nærare for 
besøk. 
 
Dei mest aktuelle tilskotsordningane i 

Vindafjord 

Tap av nitrogen til luft skjer både gjennom 
lagring og bruk av husdyrgjødsel. 
Gjennom å bruka spreieutstyr som legg 
gjødsla direkte på bakken kan tapa 
reduserast. 
 
I tillegg vil vasstilsetting av gjødsla betra 
infiltrasjonen slik at faren for 
overflateavrenning blir mindre. I Rogaland 
er miljøvenleg gjødselspreiing eit viktig 
tiltak for å minska næringstap til vassdrag. 
Det blir gitt tilskot til å halda ugjødsla 
kantsone i eng langs vassdrag. Sona skal 
ligga på fulldyrka eller overflatedyrka areal 
og skal vere minst 4 meter brei. Søkarar 
må minimum ha 50 meter kantsone. 
 
Førebels sats: 12 kroner per meter. 
 
Breidda på den upløgde kantsona 
nærmast vassdraget skal vera minst 2 
meter. Det er eit minstekrav for alle som 
søkjer produksjonstilskot.  

Ordningar for å minska utslepp til luft 

Tap av nitrogen til luft skjer både gjennom 
lagring og bruk av husdyrgjødsel. 
Gjennom å bruka spreieutstyr som anten 
legg gjødsla direkte på bakken, eller skyt 
den ned i jorda, kan tapa reduserast. I 
tillegg vil vasstilsetting av gjødsla betra 
infiltrasjonen slik at faren for 
overflateavrenning blir mindre. 

Om lag 85 prosent av fosforet som blir 
tilført jordbruksareala i Rogaland kjem frå 
husdyrgjødsel. I Rogaland er miljøvenleg 
gjødselspreiing også eit viktig tiltak for å 
minska næringstap til vassdrag. 
 
Spreiing av husdyrgjødsel ved 
nedfelling eller nedlegging 

Det blir gitt tilskot til spreiing av 
husdyrgjødsel ved nedfelling eller 
nedlegging. Den som søker tilskot skal ha 
årleg gjødslingsplan og skiftenoteringar 
som viser spreiedato og mengd gjødsel 
spreidd per dekar. All bruk av gjødsel skal 
koma fram av gjødslingsplanen. 

Siste spreiedato på areal det er søkt tilskot 
til er 10. august. Tilskotet blir gitt til 
fulldyrka og overflatedyrka areal som ligg i 
Rogaland. 
 
Førebels sats: 85 kroner per dekar 
 
Spreiing av husdyrgjødsel med 
tilføringsslange 

Det blir gitt ekstra tilskot til dei som brukar 
tilføringsslange ved nedlegging eller 
nedfelling av husdyrgjødsel. 
 
Førebels sats: 55 kroner per dekar 

Landbrukets klimakalkulator og 
Klimarådgiving 
Kva er klimakalkulator? 

Klimakalkulatoren er eit digitalt verktøy 
som er spesielt utvikla for 
landbruksnæringa og den norske 
gardbrukaren. Den gir ei god oversikt over 
klimagassutslepp. Ut i frå dette kan 
gardbrukaren kartlegge moglegheiter for 
karbonbinding og reduksjon av utslepp på 
eigen gard.  
Målet er at dei fleste gardbrukarane tar i 
bruk kalkulatoren. Det er bra for klimaet, 
og kan betre økonomien på garden. 
Les meir om klimakalkulatoren og 
innlogging på klimasmartlandbruk si 
heimeside 
https://klimasmartlandbruk.no/klimakalkula
toren/  

Klimarådgiving  
Med utgangspunkt i Klimakalkulatoren kan 
gardbrukar, i samarbeid med rådgjevarar i 
TINE og Norsk Landbruksrådgjeving 
kartleggja kva moglegheiter som finst for å 
redusera utslepp, og planleggja drifta og 
bruk av garden sine ressursar på ein god 
måte.  

Klimatilpassing handlar om å kunne møte 
endringar i klima i gardsdrifta. Det er venta 
større svingingar i både temperatur og 
nedbør, og fleire episodar med store 
nedbørsmengder på kort tid. Handtering 
av overflatevatn, behov for drenering, 
avbøtande tiltak som 
sedimentasjonsdammar, fangdammar, 
naturbaserte reinseløysningar, 
vatningsanlegg ved tørke o.l. er aktuelle 
element i rådgivinga.  

Klimarådgiving skal innehalde to tema:  

1. Gjennomgang av utslepp og opptak av  
    klimagassar på driftseininga med sikte  
    på å gjennomføre tiltak 
2. Vurdering av behov for klimatilpassing 

Klimarådgivinga skal lede ut i ein 
tiltaksplan tilpassa den einskilde 
driftseininga.  

Landbruksføretaka kan i etterkant av utført 
rådgiving, søkje om tilskot til 
Klimarådgiving på gardsbruket gjennom 
søknad i Regionalt miljøprogram. Saman 
med søknaden skal det leggjast ved kopi 
av tiltaksplanen. 

 

Aktuelle facebook-sider: 
Vindafjord kommune - Diverse 
informasjon frå Vindafjord kommune 

NIBIO Gårdskart og Kilden - For dei som 
ynskjer tips om funksjonalitet og innhald, 
og ønsker å følge med på kva som er nytt i 
Gardskart. 

Økologisk Rogaland – Gode historier om 
dyktige økologiske matprodusentar og tips 
om kurs og konferansar. Sida blir 
oppdatert av Økologisk Rogaland, 
Økologisk Norge sitt fylkeslag i Rogaland. 

Statsforvaltaren og bonden i Rogaland 
– Informasjon retta mot bøndene i 
Rogaland om tilskotsordningar, bruk av 
areal, næringsutvikling og anna nyttig 
informasjon. 

Nyttig informasjon finn du også på 
heimesida til kommunen: 
https://www.vindafjord.kommune.no/na
tur-og-landbruk/ 
 
Heimesida til Statsforvaltaren i 
Rogaland:  
https://www.statsforvalteren.no/nb/Rog
aland/Landbruk-og-mat/ 

 

Heimesida til Landbruksdirektoratet:  

https://www.landbruksdirektoratet.no/n

b 

https://klimasmartlandbruk.no/klimakalkulatoren/
https://klimasmartlandbruk.no/klimakalkulatoren/
https://www.vindafjord.kommune.no/natur-og-landbruk/tilskotsordningar/gjerdeklyvarar-og-hundeportar/
https://www.vindafjord.kommune.no/natur-og-landbruk/tilskotsordningar/gjerdeklyvarar-og-hundeportar/
https://www.statsforvalteren.no/nb/Rogaland/Landbruk-og-mat/
https://www.statsforvalteren.no/nb/Rogaland/Landbruk-og-mat/
https://www.landbruksdirektoratet.no/nb/jordbruk/ordninger-for-jordbruk/soke-tilskudd-til-avlosning-ved-sykdom-og-fodsel/forskrift-om-tilskudd-til-avlosning-ved-sykdom-med-videre--kommentarer-til-regelverk/-4.tilskot-ved-sjukdom
https://www.landbruksdirektoratet.no/nb/jordbruk/ordninger-for-jordbruk/soke-tilskudd-til-avlosning-ved-sykdom-og-fodsel/forskrift-om-tilskudd-til-avlosning-ved-sykdom-med-videre--kommentarer-til-regelverk/-4.tilskot-ved-sjukdom

Utgjevar: Landbrukskontoret         VINDAFJORD KOMMUNE 
Redaktør: Sissel Lilleland          Eining Areal- og forvaltning 
Kommunen si heimeside:        Østbøvegen 2 
www.vindafjord.kommune.no                     
Tlf. 53 65 65 65           5585      5585  SANDEID 

 

 

  

  

 
Thomas Vestbø         Einingsleiar 
Tlf. 97 54 01 80 
e-post:  
thomas.vestbo@vindafjord.kommune.no 

 
 
Signe Theilmann Jensen       Innovasjon Norge 

e-post: 90 88 42 57 
signe.theilmann.jensen@vindafjord.kommune.no 

 

 
 
Sissel Lilleland       Produksjonstilskot 
Tlf. 53 65 61 30 
e-post: 
sissel.lilleland@vindafjord.kommune.no 

 
 

Alf Ole Bull-Tornøe                                               Konsesjon/deling/nydyrking  
Tlf. 53 65 61 22 / 41 61 56 09 
e-post: 

alf.bull@vindafjord.kommune.no 
 
 

Anne Karin Langeland                   Oppdatering av gardskart 
Tlf. 53 65 61 38 
e-post: 
anne.karin.langeland@vindafjord.kommune.no 

 
 
Gitte P. Halvorsen       Skog og viltforvaltning         
Tlf. 53 65 61 29 
e-post: 
gitte.halvorsen@vindafjord.kommune.no       


